
Concello
de AMES

ACTA DA SESION ORDINARIA CELEBRADA POLA COMISION INFORMATIVA
PERMANENTE DE ECONOMIA E FACENDA E ESPECIAL DE CONTAS, O DIA 22 DE
NOVEMBRO DE 2013 AS 13.30 HORAS.

Sendo as trece horas e trinta minutos (13.30 h.) do dia 22 de novembro de 2013, relnese en
sesién ordinaria convocada ao efecto a Comisidén Informativa Permanente de Economia e
Facenda e Especial de Contas, coa asistencia das/os concelleiras /os que de seguido se
indican.

Concelleiras/os asistentes:

Vocais:
Grupo municipal popular Grupo municipal socialista Concelleiras/os non adscritas/os
Alfredo Taboada Alvelo José Manuel Mifiones Conde Xosé Anxo Doval Rey

Francisco Villaverde Marcos Maria Dolores Fernandez Alvarez
Manuel José Ferreiro Santiago

Presidente: Don Santiago V. Amor Barreiro
Secretaria: Dona Rosa Ana Prada Queipo.

Asiste o interventor José Antonio Rueda de Valenzuela e a tesoureira Maria Belén
Rodriguez Tourén.

ORDE DO DiA:
Punto primeiro.- Aprobacion, se procede, de actas anteriores.

Toma a palabra a secretaria para dicir que con respecto a acta de 25 de outubro de 2013 que
se somete a aprobacién, habia un erro en varios puntos nos que se dicia que se ditaminaba
favorablemente, cando era desfavorablemente e que ese erro xa foi advertido, corrixido e
comunicado.

Por unanimidade dos membros presentes se presta aprobacion a acta de 25 de outubro de
2013.

Punto segundo.- Renuncia a delegacion de competencias e inspeccién do imposto sobre
actividades econémicas, concedida ao Concello de Ames por Orde ministerial de 28 de
decembro de 2001.

Intervén o alcalde para dicir que dende o ano 2001 o Concello de Ames asumiu as
competencias en materia de inspeccién do imposto sobre actividades econémicas e que en
outubro de 2012 o Concello delegou na Deputacion da Corufia a xestidon dos tributos.
Actualmente o Ministerio informa que se se desexa delegar esta materia na Deputacion debe
existir unha renuncia unha expresa do Pleno da Corporaciéon a competencia asumida no seu
dia.

Tras un breve cambio de impresiéns o asunto é ditaminado favorablemente por maioria simple
co voto a favor dos membros do grupo municipal popular e a abstencién do resto dos
asistentes a Comision informativa.

Punto terceiro.- Modificacion da base de execucion do orzamento nium. 41, para que esta
contemple unha achega nominativa a favor de Arcea Adames para o financiamento dun
taller de habilidades sociais.

Intervén o alcalde para dicir que os seguintes catro puntos son a modificacion da base de
execucién do orzamento num. 41 para contemplar unhas achegas nominativas a favor de catro
entidades para os fins que figuran no expediente.

Toma a palabra o interventor, José Antonio Rueda de Valenzuela, para puntualizar que non se
estan concedendo as subvencions, sendn que se estan establecendo os requisitos para que
despois se podan conceder. Que as subvencions que se conceden nominativamente, & marxe
da convocatoria publica tefien que estar previstas nos orzamentos, o habitual é a través das

bases de execucién. No orzamento do ano pasado contemplabanse tres destas, a de Arcea
Adames, a do Motoclub e a de AEMI, o que ocorre é que estaba moi delimitado o obxecto. No
caso de Caritas estaba prevista Caritas diocesana do Milladoiro e ainda que o proxecto é similar,
neste caso é Caritas de Bertamirans.

Intervén Xosé Anxo Doval Rey para preguntar por un informe do interventor que figura no
expediente. Contesta o interventor que o informe ao que el se refire € o de AEMI, no que se
firmou un convenio subvencionador con caracter previo a celebracién da actividade, que é o
unico que ten documentacion formalizada, no resto dos casos esta por formalizar. Continda
dicindo que tifa unha clausula suspensiva que dicia que todos os compromisos do Concello
quedaran condicionados a que o Pleno, a través dun acordo como este, lle dea o visto bo. Isto
seria a fiscalizacion favorable a aquelo que se fixo no seu momento pero hai un informe da
semana pasada que aborda a modificaciéon da base de execucion.

Intervén novamente Xosé Anxo Doval Rey para preguntar por que un convenio e non un
contrato, ao que contesta o interventor que esta subvencién é convenio subvencionador e que a
diferencia € que nun contrato o Concello esta adquirindo unha prestacién a cambio dunha
cantidade e neste caso estanse dando cartos para que unha asociacion faga unha actividade.

Continta a sua intervencion Xosé Anxo Doval Rey expofiendo que se estivera o orzamento
aprobado isto non viria aqui, que se trata de suplir o feito de que non hai orzamento, moi
demandado en todos os plenos. Por ultimo pregunta cal seria mais ou menos o prazo que terian
estas asociacions para que puideran cobrar, se isto finalmente ten o visto bo do pleno, ao que
contesta o interventor dicindo que a modificacion do orzamento ten o mesmo tramite que o
orzamentario, de xeito que calcula que contra o final de ano (ainda que se poderia facer
paralelamente tamén) haberia que instruir os procedementos subvencionadores correspondentes
para os tres que non o tefien feito, que son todas excepto AEMI. Terian que presentar os
xustificantes precisos para que todo quedara formalizado antes do remate do ano. A partir de ai e
cando se paguen xa € cuestion de Tesouraria.

Intervén a tesoureira, Belén Rodriguez Tourén, dicindo substancialmente que depende do que
se aprobe antes de fin de ano porque se esta pagando por orde de aprobacién e hoxe mesmo
estanse pagando os decretos aprobados na primeira semana de outubro, polo que se todo segue
mais ou menos igual e tendo en conta que o final de ano sempre é moito mais complicado,
poderia ser no mes de febreiro.

Intervén novamente Xosé Anxo Doval Rey para dicir substancialmente que deberia haber unha
normativa ao respecto da concesion de achegas, sexan do tipo que sexan. Estas catro entidades,
nas cales esta de acordo en que hai que axudalas, son privilexiadas con respecto a outras. Co
que tampouco estan de acordo € que pola via da modificacién do orzamento o goberno pretenda
solucionar os problemas da falta dun orzamento.

Intervén Maria Dolores Fernandez Alvarez preguntando se se poden modificar as cantidades,
dado que ve que algunhas delas polo menos son maiores que 0 ano pasado, ao que contesta o
interventor dicindo que é o que solicitaron, pero que en todo caso si que se poderian modificar.

Contina Maria Dolores Fernandez Alvarez preguntando se esta modificacién vai a ter
permanencia no tempo, ao que contesta o interventor que se esta modificando un orzamento
que ten unha vixencia anual que remata o 31 de decembro e que 0 ano que ven se hai orzamento
Xa se pofera e sendn habera que prorrogar novamente o do 2012, polo que nos atopariamos na
mesma situacion que agora.

Contintia Maria Dolores Fernandez Alvarez preguntando se se poderia incluir a algunha outra
entidade nesta férmula, ao que contesta o interventor dicindo que dende o punto de vista
técnico el informa, se a Corporaciéon quere conceder nominativamente subvencions. A Lei de
subvencidéns obriga a explicalo no Pleno e darlle suficiente publicidade, identificando ao
destinatario nun documento publico, como son as bases de execuciéon do orzamento, todo isto
previamente a concesién da subvencién. Isto pddese facer sempre que haxa crédito
orzamentario , non ten limitaciéns técnicas.

Intervén José Minones Conde preguntando se non hai orzamento o ano que ven non haberia
subvenciéns nominativas, ao que responde o interventor dicindo que na base de execucion 41

hai un cadro que establece beneficiarios e determinados proxectos que como non poden ser
ambiguos cree que se refiren a actividades realizadas nun ano determinado e se se quere
volver a dalas hai que aprobar o orzamento ou modificar a base de execucién.

Pregunta José Minones por que Caritas Milladoiro non figura, ao que responde o alcalde
dicindo que declinaron solicitar a subvencién.

Tras un breve cambio de impresions o asunto é ditaminado favorablemente por maioria simple
co voto a favor dos membros do grupo municipal popular e a abstencién do resto dos
asistentes 4 comision informativa.

Punto cuarto.- Modificacion da base de execucion do orzamento num. 41, para que esta
contemple unha achega nominativa a favor de Motoclub Ameixenda, para o
financiamento do proxecto Supercross Brins 2013 Gran premio Concello de Ames.

Tras un breve cambio de impresions o asunto é ditaminado favorablemente por maioria simple
co voto a favor dos membros do grupo municipal popular e a abstencién do resto dos
asistentes 4 comision informativa.

Punto quinto.- Modificacion da base de execucion do orzamento nim. 41, para que esta
contemple unha achega nominativa a favor de Caritas Diocesana Bertamirans para o
financiamento dun proxecto de inclusién social.

Tras un breve cambio de impresiéns o asunto é ditaminado favorablemente por maioria simple
co voto a favor dos membros do grupo municipal popular e a abstencién do resto dos
asistentes a comisioén informativa.

Punto sexto.- Modificacion da base de execucion do orzamento num. 41, para que esta
contemple unha achega nominativa a favor de AEMI para o financiamento da IX Feira do
Comercio Val da Maia.

Tras un breve cambio de impresiéns o asunto é ditaminado favorablemente por maioria simple
co voto a favor dos membros do grupo municipal popular e a abstencién do resto dos
asistentes a comision informativa.

E non habendo mais asuntos de que tratar o sefor presidente da por rematada a sesién as
trece horas e corenta e cinco minutos do dia de referencia de todo o que eu como secretaria
certifico.

